Fræðslunefnd Hveragerðisbæjar
Fundur haldinn í Grunnskólanum í Hveragerði, Skólamörk, 7. september 2009 kl. 17:00 
Mættir voru: Anna Björk, Birkir Sveinsson, Ellen Ýr Aðalsteinsdóttir, Guðrún Hafsteinsdóttir, Guðjón Sigurðsson, Dagbjört Helga Guðmundsdóttir, Ingibjörg Zoega, Lilja Guðmundsdóttir  boðaði forföll, Sigurður Einarsson,Sævar Helgason sem ritaði fundargerð.

Dagskrá:
1. Upphaf skólaárs 2009-2010

2.    Skýrsla skólastjóra

3. Viðhald við Grunnskólann í Hveragerði

4. Grænfánaverkefnið

5. Kæra vegna ráðningar í stöður deildarstjóra

6. Umsögn um skýrslu vegna stækkunar Grunnskólans
Formaður setti fund. Engar athugasemdir voru við fundarboð.

1. Upphaf skólaársins 2009-2010
Skólastjóri fór yfir upphaf skólaársins og fór yfir nemendafjölda og starfsmannamál. Við Grunnskólann í Hveragerði eru nú um 360 nemendur. Kennarar eru 45 og aðrir starfsmenn um 20.
2. Skýrsla skólastjóra
· Skólastarfið hófst með komu allra starfsmanna þann 17. ágúst síðastliðinn.Þá viku voru starfsmenn að undirbúa komu nemenda og vetrarstarfið framundan.

· Fimmtudaginn 20. ágúst voru allir nýir nemendur boðaðir í skólann og hittust allir á sal við hátíðlega athöfn þar sem saman voru komnir allir starfsmenn sem gott þótti að kynna þar. Skólastjóri bauð alla velkomna og fór yfir áherslur og sýn skólans og að því loknu kynnti hann starfsfólkið eitt af öðru. Nemendur fóru síðan hver með sínum umsjónarkennara í stutta kynnisferð um skólann.

· Sú nýbreyttni hefur verið tekin upp að setja skólann í upphafi skólaársins. Nemendur hvers stigs  mættu á sal ásamt foreldrum/forráðamönnum og setti skólastjóri skólann við skemmtilega og hátíðleg athöfn. Mæltist þetta vel fyrir bæði hjá nemendum, foreldrum og starfsfólki skólans.

· Skólastjóri fór yfir sýn skólans við þessa athöfn og talaði hann um mikilvægi góðs foreldrasamstarfs við skólann sem og innan hverrar bekkjardeildar. Samskipti heimila og skóla verða ofarlega á baugi þennan vetur og stefnt er að því að efla þennan þátt skólastarfsins enn frekar. Líkt og undanfarin ár verður unnið með eineltisáætlun Olweusar og unnið verður áfram með umhverfisverkefnið Grænfánann sem og umhverfisstefnu skólans.

· Nokkur umræða hefur verið um flensuna sem nú geysar um víða veröld og viðbrögð við henni. Skólinn hefur lagt til handspritt á þá staði er þurfa þykir og lögð er mikil áhersla á góðan handþvott. Nemendur eru sendir heim ef grunur leikur á að þeir séu að verða veikir og áhersla lögð á að koma ekki fyrr en heilsan er að fullu gengin til baka.

· Skólastarfið fer vel af stað.
3. Viðhald við Grunnskólann í Hveragerði
Guðjón gerði grein fyrir viðhaldsverkefnum sem hafa verið unnin; gluggaviðgerðir, sprunguviðgerðir og viðhald á lóð.
4.  Grænfánaverkefnið
Fyrir tveimur árum var ákveðið að móta umherfisstefnu skólans. Garðar Árnason fór fyrir Grænfánaverkefnið sem er hluti af umhverfisstefnu skólans. Garðar fór yfir í hverju verkefnið er fólgið.
5. Kæra vegna ráðningar í stöðu deildarstjóra
Einn umsækjandi um stöðu deildarstjóra á yngsta- og miðstigi kærði til samgönguráðuneytisins ráðninguna. Guðjón fór yfir ráðningarferlið og gerði grein fyrir svari sínu og bæjarstjóra til ráðuneytisins.

6. Umsögn um skýrslu vegna stækkunar Grunnskólans

Formaður fræðslunefndar fór yfir skýrsluna. Ákveðið að umsögn um skýrsluna verði afgreidd á næsta fundi.

